
ДЕЛОВНИК ЗА РАБОТА НА СЕКТОРСКАТА РАБОТНА ГРУПА  

„ ЗДРАВСТВО ” 

 

I. Општи одредби 

Член 1 

Предмет 

(1) Со овој деловник се уредува работата на Секторската работна група  „Здравство” (СРГ 

Здравство) на Владата на Република Северна Македонија. 

(2) Секторската работна група  „Здравство” е форум за меѓуресорска соработка со мандат за 

спроведување на задачите на експертско ниво во врска со формулирањето и спроведувањето 

на националните секторски политики, вклучувајќи ги и оние кои се релевантни за 

интеграција во ЕУ, како и за користење на развојната помош генерално, и особено на ИПА 

програмата на Европската унија.  

(3) СРГ Здравство ќе придонесе за работата на координативните тела на Владата на Република 

Северна Македонија на повисоко ниво со подготовка на предлози и со спроведување на 

одлуките на:  

а) Владата; 

б) Работниот комитет за Европска интеграција и неговите Поткомитети; 

в) Комитетот за асоцијација меѓу Република Северна Македонија и    Европската унија 

и неговите поткомитети; 

г) Националниот инвестициски комитет; 

д) Комитетот за следење на ИПА. 

 

II. СОСТАВ НА СЕКТОРСКАТА РАБОТНАТА ГРУПА „ ЗДРАВСТВО ” 

Член 2 

Области на одговорност и членство во Секторската работна група 

 

(1) Секторската работна група „Здравство“ опфатена со овој Деловник има одговорности за 

повеќе меѓусебно поврзани области (политики). Областите на одговорност на СРГ 

Здравство, наведени во членот 1 став (2) ќе бидат исти за целиот мандат на СРГ Здравство, 

ќе бидат исти за целиот мандат на СРГ. 

(2) Во овој сектор, за координатор е назначено едно од владините министерства застапено во 

СРГ Здравство. 

(3) Листата на националните министерства и други институции кои членуваат во СРГ 

Здравство, како и главните донатори/развојни партнери е дадена во Анекс 1. 



(4) Секторските политики, како и министерствата и другите институции вклучени во СРГ 

Здравство, наведени во Анекс 1, може да бидат изменети со одлука на претседавачот на СРГ 

Здравство. 

(5) СРГ Здравство редовно ќе соработува со други Совети и/или Секторски работни групи на 

Владата задолжени за формулирање и имплементација на секторските и хоризонталните 

политики за интеграција во ЕУ, особено со работните групи за Националната програма за 

усвојување на правото на ЕУ (НПАА работни групи). Поставеноста меѓу СРГ Здравство 

спрема НПАА работните групи е дадена во Анекс 2. 

 

Член 3  

 

Состав на Секторската работна група „Здравство“ 

 

(1) СРГ Здравство е составена од претседавач, заменик претседавач, секретаријат од 

Министерството за здравство и членови. 

(2) Претседавач на СРГ Здравство е  министерот на водечката институција  

(3) Заменик претседавач се назначува од страна на министерот кој раководи со водечкото 

министерство, со ранг не понизок од државен советник во рамките на водечкото 

министерство 

(4) Секретаријатот е назначен од страна на претседавачот на СРГ Здравство.  

(5) Членовите на СРГ Здравство се именуваат на предлог на министерствата и другите 

организации наведени во Анекс 1. Овие членови треба да бидат номинирани од 

одделенијата/секторите во релевантните министерства кои се одговорни за формулирање на 

секторските политики и управување со донаторските програми. 

(6) Покрај тоа, СРГ Здравство се состои од независни претставници на други релевантни 

организации (како што се економски, социјални, академски и граѓански организации). 

Листата на  организации  во  секторот  е  дадена  во Анекс 3. 

(7) Кога е применливо, претседавачот има овластување да покани и други релевантни учесници, 

доколку смета дека тоа е потребно за да се олесни работата на СРГ Здравство. 

(8) Доколку е потребно, во консултација со членовите на СРГ Здравство, претседавачот ќе 

покани – на привремена или постојана основа, експерти со потребната техничка експертиза 

за вршење на технички работи во врска со работата на СРГ Здравство, како што се проценка 

на стратешка важност на инфраструктурни проекти за Националниот инвестиционен 

комитет 

(9) Доколку претседавачот на СРГ Здравство смета дека е потребно да се измени составот на 

СРГ Здравство, со цел да ги извршува своите задачи и одговорности на поефективен и 

поефикасен начин, тој / таа може да препорача измени на составот на СРГ Здравство, по 

консултации со СРГ Здравство. 

 

 

III. ОБЛАСТИ НА РАБОТЕЊЕ И НАДЛЕЖОСТИ НА СЕКТОРСКА РАБОТНА ГРУПА 

„ ЗДРАВСТВО” 

 

 Член 4  



Надлежности поврзани со формулирањето и имплементацијата на националните 

политики 

 

(1) СРГ Здравство е главно координативно тело на експертско ниво за подготовка на документи 

за национални политики како и меѓусекторски и секторски стратегии и развојни програми 

(плански документи). Други координативни тела за овие намени ќе се формираат само во 

оправдани случаи, кога СРГ Здравство не може да ги исполни задачите во врска со овој тип 

на стратегии и програми за развој. 

 

(2) Во овој капацитет, СРГ Здравство ќе: 

а) Елаборира предлози за содржината на секторските и меѓусекторските политики, 

стратегиите и програмите за развој кои се однесуваат на областите во рамките на својата 

надлежност; 

б) Oбезбеди aнализа, дискусија и следење на секторските стратегии за време на нивното 

подготвување и спроведувањe 

в) Обезбеди подготовка на нацрти на релевантните плански документи;  

г) Придонесува во идентификувањето, формулацијата и приоритизирањето на развојните 

цели, мерки и проекти за спроведување на националните политики и стратегии во секторот; 

д) Ја поддржува работата на органите надлежни за спроведување на секторските политики, 

стратегии и програми, во советодавна функција;  

ѓ) Делува со учество на партнерските организации - т.е. социјалните партнери, локалните 

власти и репрезентативни организации на граѓанското општество - како комитет за следење 

на планските документи кои се однесуваат на секторот. 

 

Член 5  

Надлежности кои се однесуваат на користењето на странската помош за  

Република Северна Македонија 

 

(1) Со цел да се обезбеди целосна интеграција и синергија помеѓу националните политики на 

Владата, како и користењето на странската помош од донатори и кредитори за Република 

Северна Македонија, СРГ Здравство ќе врши меѓуресорска координација за програмирање, 

следење и евалуација на странската помош, слично на обврските наведени во член 4, во 

однос на националните стратегии. 

 

(2) Не доведувајќи ги во прашање правилата кои се применуваат за различни донаторски 

програми и инструменти, задачите на СРГ Здравство во однос на странската помош се: 

а) Подготвување на повеќегодишни и годишни стратешки плански документи 

релевантни за програмирање - вклучувајќи, но не ограничувајќи се на, Секторските 

плански документи, Оперативни програми или Акциските документи во контекст на 

програмирање на ИПА 3;  

б) Обезбедување на транспарентност и широко учество на релевантните партнери и 

чинители во сите фази од процесот на планирање; 



в) Испитување на можностите за националното ко-финансирање на предложените 

донаторски програми и проекти; 

г) Советодавна поддршка на органите надлежни за спроведување на донаторски 

програми и проекти; 

д) Поддршка - по барање на Секретаријатот за европски прашања или на Комитетот за 

следење на ИПА и, ако е потребно, со учество на партнерските организации - во 

следењето на донаторските програми и проекти, разгледувањето на извештаите од 

евалуација и предлагање мерки за отстранување на проблемите и спроведување на 

препораките на евалуаторите; 

ѓ) Идентификување на можните недостатоци, проблеми и ризици во програмирањето на 

донаторските програми и проекти, предлагање на мерки на надлежните институции за 

нивно решавање; 

е) Подобрување на соработка и размена на работни искуства, подготовка на препораки 

и мислења во однос на програмирањето на ИПА 3, како и друга странска развојна 

помош;  

ж) Координација и усогласување на донаторската помош и стратегиите во процесот на 

програмирање; 

 

 

Член 6 

 Специфични надлежности кои се однесуваат на работата на  

Националниот инвестициски комитет 

 

(1) Во врска со работата на Националниот инвестициски комитет (НИК), СРГ ќе ги врши сите 

работи во согласност со Методологијата за идентификација, подготовка и избор за 

финансирање на секторски инфраструктурни инвестициски проекти усвоена од Владата на 

Република Северна Македонија. 

(2) Во однос на критериумите за стратешката релевантност за приоритизација на развојни 

програми и проекти - вклучувајќи ги и инфраструктурните проекти под надлежност на 

Националниот инвестициски комитет (НИК) - во случај кога релевантните стратешки 

документи се ажурирани и дефинираните цели во нив се променети, членовите на СРГ 

Здравство ќе го информираат претседавачот за овие промени. 

(3) По ажурирањето на стратешките документи, доколку претседавачот смета дека е неопходно, 

на состанок на СРГ Здравство може да се преиспитаат критериумите за оценка на 

стратешката релевантност за да собезбеди нивно усогласување со новите цели. 

 

Член 7  

Задачи поврзани со европската интеграција 

 

(1) Кога е потребно, на барање на Секретаријатот за европски прашања или на соодветната 

работна група за НПАА, СРГ Здравство ќе ја поддржи подготовката и следењето на 

Националната програма за усвојување на правото на Европската унија, или други работи во 

врска со интеграцијата на Република Северна Македонија во ЕУ. 



(2) Особено, СРГ Здравство ќе осигури предлозите за формулирање на секторски политики и 

програми за развој, како и имплементацијата на донаторската помош да се во согласност со 

релевантните политики на Владата на Република Северна Македонија за интеграција во ЕУ. 

(3) Доколку е применливо, ќе обезбеди имплементација на Секторски Патоказ -здравство и 

учество на годишното секторско самооценување. 

(4) Дискутирање за Рамката за проценка на успешноста и примената на индикаторите. 

(5) Обезбедување на релевантни информации до Канцеларијата на Националниот ИПА 

координатор (НИПАК) за изработка на ИПА Годишниот извештај. 

 

IV ПРАВА И ОБВРСКИ НА ПРЕТСЕДАВАЧОТ, СЕКРЕТАРИЈАТОТ, ЧЛЕНОВИТЕ НА 

СЕКТОРСКАТА РАБОТНА ГРУПА “ЗДРАВСТВО” И КАНЦЕЛАРИЈАТА НА НИПАК 

Член 8 

Претседавач на Секторската работна група “Здравство” 

(1) Претседавачот на СРГ Здравство  е одговорен за работата на Секторската работна група 

“Здравство”.  

        Претседавачот: 

а) ја претставува и раководи со работата на СРГ Здравство 

б) ги свикува и претседава со седниците на СРГ Здравство, особено на пленарните сесии; 

в) управува со работата на СРГ Здравство и неговите членови во согласност со областите на 

работењето и надлежностите утврдени со член 5 и 6; 

г)  има надлежност индивидуално да комуницира со министерствата и други организации 

кои учествуваат во Секторската работна група “Здравство”; 

д) обезбедува координација помеѓу министерствата и други организации кои учествуваат во 

СРГ Здравство ; 

ѓ) соработува и го води процесот на приоритизација со засегнатите страни; 

е) одговара пред Владата, НИПАК и Националниот комитет за инвестиции.   

 

(2) Во случај кога претседавачот е спречен во извршување на неговата/нејзината функција, заменик 

претседавачот на Секторската работна група “Здравство” ги презема одговорностите на 

претседавач, како што е наведено во член 8 на овој деловник. 

 

 

 

Член 9 

Секретаријат на Секторската работна група “Здравство” 

(1) Улогата и функциите на секретаријатот на СРГ Здравство се следниве: 

а) подготовка на покана и агенда во согласност со упатствата на Претседавачот и истите ги 

доставува до членовите на СРГ Здравство; 



б) подготовка на записник и достава на нацрт и конечна верзија; 

в) собирање и дистрибуирање на придружни документи за состаноците на СРГ Здравство; 

г) комуницира со претставникот на канцеларијата на НИПАК за испраќање на релевантните 

документи (Годишен извештај за спроведување на ИПА, напредок во имплементацијата на 

индикаторите, проценка на секторскиот пристап, итн.) кога е применливо. 

 

Член 10 

Членови на Секторската работна група “Здравство” 

(1) Членовите на Секторската работна група “Здравство”: 

a) учествуваат во работата на темите што се на дневен ред на состанокот на СРГ Здравство; 

б) даваат иницијативи, предлози и мислења по прашањата од делокругот на работата и 

надлежностите на СРГ Здравство; 

в) ги запознаат другите членови на СРГ со приоритетите и ставовите на институциите кои 

ги претставуваат; 

г) даваат непристрасна оцена и бодување на инфраструктурните проекти – особено, не ги 

фаворизираат проектите кои произлегуваат од нивната организација/министерство; 

д) ги вршат задачите во надлежноста на СРГ Здравство на коректен, законски и 

транспарентен начин и го почитуваат Деловникот за работа на Секторската работна група 

“Здравство”.  

 

(2) Членовите се должни да присуствуваат на состаноците на СРГ Здравство.  

(3) Членовите може да отсуствуваат од состанокот поради оправдани причини, во тој случај тие се 

должни да го известат претседавачот или секретаријатот на СРГ Здравство.  

(4) Членовите кои се спречени да присуствуваат на состаноците на СРГ Здравство подолг временски 

период, поради оправдани причини, се должни да го известат нивниот претпоставен и да побараат 

номинирање на замена за периодот на нивно отсуство. 

 

Член 11 

Работни подгрупи 

(1) СРГ Здравство  може да креира привремени или постојани подгрупи за одредени прашања. 

(2) Работните подгрупи поднесуваат извештај на СРГ Здравство . 

 

Член 12 

Функцијата на канцеларијата на НИПАК во СРГ 

Канцеларијата на НИПАК, како одговорна за обезбедување целокупната координација на ИПА 

помошта и партнерството меѓу Европската комисија и Република Северна Македонија, ќе ги 

преземе следниве задачи: 

(1) Координирање со раководното Министерство и СРГ Здравство во однос на постигнувањето на 

Секторскиот пристап; 



(2) Обезбедување на соодветно ниво на учество во СРГ Здравство; 

(3) Следење / мониторирање на регуларноста на состаноците на СРГ Здравство; 

(4) Информирање / известување на Владата на Република Северна Македонија на годишна основа 

за процесот на критериумите на секторскиот пристап, по годишната проценка на секторскиот 

пристап и Патоказот во однос на СРГ Здравство; кога е применливо. 

(5) Подигање на свеста за мандатот и надлежностите на СРГ Здравство; 

(6) Поддршка / Организирање / координирање на учеството на донаторите на состаноците на СРГ 

Здравство на највисоко ниво; 

(7) Поврзување на работната група за НПАА и  СРГ Здравство, како и  СРГ  Здравство   и  Советите 

формирани на повисоко политичко ниво за следење на спроведувањето на секторските стратегии; 

(8) Подобрување на активностите за обука за секторскиот пристап, 

(9) Претседавање со Комитетите за ИПА 2 мониторинг и за секторски мониторинг, 

(10) Воведување на функционална рамка за проценка на перформансите, 

(11) Поддршка на координацијата на заменик премиерот и НИПАК со претседавачoт на СРГ 

Здравство  и донаторите, 

(12) Подготвување и доставување препораки до Владата на Република Северна Македонија за 

подобрување на функционирањето на СРГ Здравство. 

 

V. НАЧИН НА РАБОТА 

Член 13 

Состаноци на СРГ 

 

(1) СРГ Здравство работи на седници (Пленарни седници и подготвителни седници) на кои сите 

членови на групата и / или само одредени членови одговорни за конкретна област се повикуваат да 

учествуваат. 

(2) СРГ Здравство се состанува најмалку двапати во годината. 

(3) Состаноците на СРГ Здравство ги свикува претседавачот, кој воедно е и модератор. 

(4) Состаноците на СРГ Здравство може да се свикаат на предлог на член на СРГ Здравство. 

Предлогот се испраќа преку секретаријатот до претседавачот кој одлучува за потребата да се свика 

бараниот состанок. 

(5) Поканата за учество на состанокот на СРГ Здравство содржи дневен ред, локација и време на 

состанокот, придружен материјал доколку има и се доставува во електронска форма. 

 

Член 14 

Тек на состаноците на СРГ 

 

(1) СРГ Здравство заседава на покана на претседавачoт. Поканата заедно со предлог дневниот ред 

се испраќа во писмена форма од страна на секретарот до сите членови, 10 дена пред состанокот. 

(2) Претседавачот ги отвора состаноците на СРГ Здравство , го поставува дневниот ред и предлага 

усвојување на записникот од претходната седница. 

 (3) СРГ Здравство  донесува заклучоци по завршувањето на дискусијата по секоја точка од дневниот 

ред со просто мнозинство од присутните членови. 

 



 

 

 

 

 

Член 15 

Записници од состаноците 

 

(1) Секретаријатот на СРГ Здравство подготвува записници од состаноците на Секторската работна 

група. 

(2) Записниците од состаноците треба да содржат: време и место на состанокот, присутни членови 

на состанокот, агенда, дискусии, заклучоци и други релевантни информации поврзани со 

состанокот. 

 (3) Подготвените записници се доставуваат од страна на секретаријатот до сите членови на 

секторската работна група во рок од пет работни дена, членовите имаат право да дадат забелешки.  

(4) Записникот се усвојува на следната средба. Усвоениот записник се потпишува од страна на 

претседавачот и секретаријатот. 

(5) Усвоениот записник се доставува до сите членови на работната група. 

 

Член 16 

Консултации по писмен пат 

 

(1) Претседавачот може да добие мислење од СРГ Здравство по писмен пат за итни прашања и кога 

не е потребен посебен состанок. 

(2) При спроведување на консултации по писмен пат за донесување на одлука, претседавачот мора 

да ги испрати на членовите на СРГ Здравство сите потребни документи во врска со прашањето за 

кое станува збор заедно со предлог одлуката. Секој член треба да врати одговор (или писмен 

коментар) во рок од 10 работни дена од денот на доставување на документите. Во случај кога нема 

негативни коментари, или ако нема одговор, предлогот се смета за усогласен. 

(3) Претседавачот, без одлагање, по истекот на временскиот рок ги известува членовите на СРГ 

Здравство за исходот од писмената постапка. 

 

Член 17 

Дисеминација и размена на материјали, информации и податоци 

(1) Дисеминацијата и размената на материјали, информации и податоци помеѓу членовите на СРГ 

Здравство се врши преку електронска и / или пошта. 

(2) Електронскиот начин на комуникација се смета за официјален. 

(3) Членовите на СРГ Здравство се должни да ги достават бараните материјали до претседавачот на 

работната група во рокот поставен од него/неа, но не подоцна од 5 дена пред состанокот. 

(4) Членот на СРГ Здравство кој е спречен да го запази рокот од став 3 на овој член, е должен веднаш 

да го извести ко-претседавачот за причините. 

 

VI ВКЛУЧУВАЊЕ НА СИТЕ ЗАИНТЕРЕСИРАНИ СТРАНИ 



 

Член 18 

Соработка со сите заинтересирани страни 

(1) СРГ Здравство  одлучува за соработката со заинтересираните страни (чинители). 

(2) Заинтересирани страни, во согласност со овој деловник, се здруженија и фондации, невладини 

организации и други институции кои вршат јавни овластувања, како и други правни и физички лица 

кои може се засегнати од работата на СРГ Здравство, како што е формулирање и имплементација 

на секторски политики и стратегии, или одредувањето на приоритетите и реализација на 

инфраструктурни проекти. 

(3) Соработката се остварува преку размена на информации, консултации, учество и партнерство. 

(4) Одредбите за соработка со засегнатите страни од овој деловник не ја ограничуваат примената на 

постојните стандарди и методи за вклучување на заинтересираните страни. 

 

Член 19 

Размена на информации и консултации со заинтересираните страни 

(1) Претседавачот на секторската работната група може да вклучи и претставници на 

заинтересираните страни, како надворешни членови на СРГ Здравство. 

(2) Ако е потребно, претседавачот на СРГ Здравство, може да покани претставници на 

заинтересираните страни од став 1 на овој член за да присуствуваат на состаноците на секторската 

работна група. 

(3) Претставниците на организациите од став 1 на овој член треба да обезбедат поголема 

репрезентативност на интересите на различни групи на чинители, покрај оние на граѓаните. 

(4) Претставниците на засегнатите страни од став 1 на овој член не може да ги објавуваат или 

користат работните документи добиени од секторската работна група - а кои се уште не се објавени 

од страна на Секторската работна група - за намени и цели, освен оние поврзани со Секторската 

работна група. 

 

Член 20 

Размена на информации за вклучување на засегнатите страни 

(1) Претседавачот го известува НИК и техничкиот секретаријат на НИК, на редовна основа за 

спроведените мерки и активности за вклучување на засегнатите страни, како и за резултатите од 

нивното вклучување. Ова, исто така може да подразбира споделување на записниците со НИК. 

(2) Секретаријатот на СРГ Здравство е должен да води евиденција за спроведените мерки и 

активности за вклучување на засегнатите страни, како и за резултатите од нивното вклучување, и ја 

става на располагање на претседавачот, НИПАК и НИК. 

 

VII ЗАВРШНИ ОДРЕДБИ 

Член 21 

Стапување во сила 



(1) Овој деловник влегува во сила со денот на неговото донесување. 

(2) Деловникот за работа може да се измени од СРГ Здравство по писмен пат од страна на кој било 

од членовите проследено со дискусија и консензус од страна на СРГ Здравство. 

 

 



Анекс 1 

Членство во Секторската работна група Здравство 

• Водечко министерство: Министерство за здравство 

• Главен донатор: 

Координтор Основна работна група Други членови (доколку е потребно) Донатори и МФИ 

• Министер за здравство • Министер за труд и социјална 

политика 

• Министер за образование и 

наука 

• НИПАК и Заменик на 

Претседателот, задолжен за 

европски прашања 

• Заменик на Претседателот, 

задолжен за економски 

прашања 

• Канцеларија на Претседателот 

на Владата на РСМ 

• Министерство за 

финансии/ЦФЦД и НАО 

 

• Министер за информатичко 

општество и администрација 

• Министер за економија 

• Министер за политички систем и 

односи меѓу заедниците 

• Заменик на Претседателот 

задолжен за имплементација на 

рамковниот договор 

• Претставници на граѓански 

сектор, академија, социјални 

партнери 

• Раководни лица на други тела и 

агенции со надлежности во 

секторот во зависност од 

областите / приоритетите 

опфатени со соодветните 

програмски документи 

• ЕУ 

• ОН агенции (СЗО, УНИЦЕФ, 

УНФПА, УНДП) 

• Проект Хоуп 

• Светска банка 

• Европска банка за 

реконструкција и развој  

• Кредитна банка за 

реконструкција KfW 

• Европска инвестицска банка 

• Банката за развој на Совет на 

Европа 

• Амбасада на Република 

Франција 

• Амбасада на СР Германија 

• Канцеларија на ГИЗ во Скопје 

 

 



 

Анекс 2 

Коресподенција помеѓу Секторската работна група Здравство и  

НПАА работните групи 

 

• Поглавје 1: Слободно движење на стоки 

• Поглавје 2: Слободно движење на работници 

• Поглавје 12: Безбедност на храна, ветеринарна и фитосанитарна политика 

• Поглавје 19: Социјална политика и вработување 

• Поглавје 24: Правда, слобода и безбедност 

• Поглавје 26: Образование и култура 

• Поглавје 27: Животна средина 

• Поглавје 28: Заштита на потрошувачите и здравјето 

 

 

 

 

 

 

 

 

 

 

 

 

 

 

 

Анекс 3 



Невладини организации и партнери 

 

• Фондација отворено општество Македонија 

• Здружениe „ХEРА“- Асоцијација за здравствена едукација и истражување 

• Здружение „ХОПС“ – Опции за здрав живот 

• Здружение „ЕСЕ“ 

• Центар за регионални истражувања и соработка „Студиорум“ 

• Здружение за поддршка на луѓето што живеат со ХИВ во Македонија „ЗАЕДНО 

ПОСИЛНИ“ 

• Здружение за ретки болести „Живот со предизвици“ 

 

 

 

 

 

 

 

 

 

 

 

 

 

 

 


